
				JUSTIZIA ADMINISTRAZIOA

				EIBARKO LEHEN AUZIALDIKO ETA INSTRUKZIOKO 2 ZENBAKIKO ZUZENEKO LAGUNTZA EMATEKO UNITATE PROZESALA

				4767

				EDIKTUA, ezkontzaz kanpoko seme-alabentzako neurrietarako 417/2017 prozeduraren ondoriozkoa.

				JAKINARAZPEN-ZEDULA

				Eibarko (Gipuzkoa) Lehen Auzialdiko 2 zenbakiko Epaitegian, ezkontzaz kanpoko seme-alabentzako neurrietarako 417/2017 prozedura bideratu da, Attia Shaheen-ek eskatuta, Muhammad Ishtiaq-en aurka, guraso eta seme-alaben arteko neurriak direla-eta. Prozedura horren gainean epaia eman da. Hona hemen idazpurua eta epaitza:

				100/2018 EPAIA

				Eibar, 2018ko irailaren 10a.

				Nik, María de Pablo Guerrerok, Eibarko Lehen Auzialdiko eta Instrukzioko 2 zenbakiko Epaitegiko epaile naizen honek, ikusi ditut ezkontzaz kanpoko seme-alabentzako neurrietarako 417/2017 autoak, epaitegi honetan bideratu direnak; demandatzailea, Attia Shaheen izan da, Celeste Prol Cid abokatuak lagunduta eta epaitegietako prokuradore Carlos Tomás Moreno Ortuetak ordezkatuta; demandatua, berriz, Muhammad Ishtiaq izan da, prozesuan auzi-iheslari deklaratua ediktu bidez; Hona hemen ebazpena:

				ERABAKIA

				Partez baiesten dut Carlos Tomás Moreno Ortueta epaitegietako prokuradoreak, Attia Shaheen-en izenean eta hura ordezkatuz, Muhammad Ishtiaq-en aurka sustatu duen eskaera, guraso eta seme-alaben arteko harremanen arloko neurriei buruzkoa; hona hemen hartu ditudan neurriak:

				1.– Mantenu-pentsioa. Muhammad Ishtiaq-ek, zaintza ez duen guraso den aldetik, 250 euroko mantenu-pentsioa ordaindu beharko du hilean bere alaben elikagai-premiei aurre egiteko, independentzia ekonomikorik ez baitute. Zenbateko hori urteko hamabi hilabeteetan ordainduko dio jagoletza duen gurasoari, hark izendatutako kontuan, hileko lehenengo bost egunetan; pentsioa urtero eguneratuko da, horretarako errekerimendua egin beharrik izan gabe, Estatistikako Institutu Nazionalak edo horren ordezko erakundeak ezarritako kontsumoko prezioen indizeak izandako aldaketen arabera, eta urtarrilaren batetik izango ditu ondorioak, 2019. urtetik aurrera.

				Mantenu-pentsioa ordainduko da XXXXX eta XXXXX adinez nagusi, ekonomikoki burujabe edo halako izateko egoeran izaten diren arte, fede onezko jokabidearekin bat etorriz.

				Jagoletza ez duen gurasoak zuzenean eta bere aldetik ordaintzen dituen izaera horretako gastuak ez dira kenduko ebazpen honen arabera ordaindu behar duen pentsiotik.

				2.– Familia-etxebizitza erabiltzea eta baliatzea. Ezkontegoitza izan den etxebizitzaren erabilera eta baliatzea Attia Shaheen-i eta haren bi alabei esleitzen zaie (etxebizitzaren helbidea: Errosario kalea, 7, 2.a D, Elgoibar).

				Alderdiei ez zaie ezartzen prozesuko kosturik.

				Aurkaratzeko modua: apelazio-errekurtsoa, Gipuzkoako Probintzia Auzitegian (PZLb, 455. artikulua). Errekurtsoa egiteko, idazkia aurkeztu behar da epaitegi honetan, hogei egun balioduneko epean, jakinarazpena egin eta biharamunetik aurrera. Idazki horretan, bestalde, hauek adieraziko dira: aurkaratzea zein alegaziotan oinarritzen den eta apelatutako ebazpena eta aurkaratutako erabakiak zein diren (PZLb, 458.2 artikulua).

				Errekurtsoa jarri ahal izateko, 50 euroko gordailua eratu beharko da, eta, baldintza hori bete ezean, ez da hura izapidetzea onartuko. Gordailua egiteko, epaitegi honek Banco Santanderren duen Gordailu eta Kontsignazio Kontuan (1837 0000 30 0417 17) kontsignatu beharko da zenbateko hori. Ordainagiriaren kontzeptua idazteko hutsunean, «Errekurtsoa» dela adierazi beharko da (kodea: 02-Apelazioa). Kontsignazioa egiaztatu beharko da errekurtsoa aurkeztean (Bjloren 15. xedapen gehigarria).

				Errekurtsoa jartzeko, gordailua eratzetik salbuetsita daude aipatutako xedapenaren 5. paragrafoan aipatzen direnak, eta doako laguntza juridikorako eskubidea aitortua dutenak.

				Eta epai honen bidez erabaki, agindu eta sinatzen dut.

				Eta Muhammad Ishtiaq demandatuari behar bezalako jakinarazpena egiteko balio dezan, ematen eta sinatzen dut ediktu hau, Eibarren (Gipuzkoa), bi mila eta hamazortziko irailaren hamarrean.

				JUSTIZIA ADMINISTRAZIOAREN LETRADUA.

